
ಕೈಲಾಸಸಭಾಸು ನೃತ್ತವರ್ಣನಂ 4

(ಚಿತ್ಸಭಾಧೀಶ್ವರ ನಟೇಶ ಶಿವಸ್ತವಃ 4)
ಶ್ರೀಸ್ಕಂದಃ-
ಉತ್ತರೇ ಚಿತ್ಸಭಾಯಾಂತು ನೃತ್ಯತ್ಯಂಬಾ ವಿಲೋಕಯನ್ .

ಗಣೇಂದ್ರೈಸ್ಸೇವಿತಪದೋ ಮಹಾದೇವೋ ಮಹೇಶ್ವರಃ .. 55..
- -

ಹ್ರೀರ್ಮೂರ್ತ್ಯಾ ಶಿವಯಾ ವಿರಾಣ್ಮಯಮಯಂ ಹೃತ್ಪಂಕಜಸ್ಥಂ ಸದಾ
ಹ್ರೀಣಾನಾಂ ಶಿವಕೀರ್ತನೇ ಹಿತಕರಂ ಹೇಲಹ್ರದಾಂ ಮಾನಿನಾಂ .

ಹ್ರೀಬೇರಾದಿಸುಗಂಧವಸ್ತ್ರರುಚಿರಂ ಹೇಮಾದ್ರಿವಾಣಾಸನಂ
ಹ್ರೀಂಕಾರಾದಿಕಪಾದಪೀಠಮಮಲಂ ಹೃದ್ಯಂ ನಟೇಶಂ ಭಜೇ .. 56..

ಶ್ರೀಮದ್ಜ್ಞಾನಸಭಾಂತರೇ ಪ್ರವಿಲಸಚ್ಛ್ರೀಪಂಚವರ್ಣಾಕೃತಿಂ
ಶ್ರೀವಾಣೀವಿನುತಾಂಘ್ರಿಪಂಕಜಯುಗಂ ಶ್ರೀವಲ್ಲಭೇನಾರ್ಚಿತಂ .

ಶ್ರೀವಿದ್ಯಾಮನುಮೋದನಂ ಶೃತಜನಶ್ರೀದಾಯಕಂ ಶ್ರೀಧರಂ
ಶ್ರೀಚಕ್ರಾಂತರವಾಸಿನಂ ಶಿವಮಹಂ ಶ್ರೀಮನ್ನಟೇಶಂ ಭಜೇ .. 57..

ನವ್ಯಾಂಭೋಜಮುಖಂ ನಮಜ್ಜನವಿಧಿಂ ನಾರಾಯಣೇನಾರ್ಚಿತಂ
ನಾಗೌಕೋನಗರೀನದೀವಿಲಸಿತಂ ನಾಗಾಜಿನಾಲಂಕೃತಂ .

ನಾನಾರೂಪಕನರ್ತನಾದಿಚತುರಂ ನಾಲೀಕಜಾನ್ವೇಷ್ಟಿತಂ
ನಾದಾತ್ಮಾನಮಹಂ ನಗೇಂದ್ರತನಯಾನಾಥಂ ನಟೇಶಂ ಭಜೇ .. 58..

ಮಧ್ಯಸ್ಥಂ ಮಧುವೈರಿಮಾರ್ಗಿತಪದಂ ಮದ್ವಂಶನಾಥಂ ಪ್ರಭುಂ
ಮಾರಾರಾತಿಮತೀವ ಮಂಜುವಪುಷಂ ಮಂದಾರಗೌರಪ್ರಭಂ .

ಮಾಯಾತೀತಮಶೇಷಮಂಗಲನಿಧಿಂ ಸದ್ಭಾವನಾಭಾವಿತಂ
ಮಧ್ಯೇವ್ಯೋಮಸಭಾಗುಹಾಸ್ಥಮಖಿಲಂ ಮಾನ್ಯಂ ನಟೇಶಂ ಭಜೇ .. 59..

ಶಿಷ್ಟೈಃ ಪೂಜಿತಪಾದುಕಂ ಶಿವಕರಂ ಶೀತಾಂಶುರೇಖಾಧರಂ
ಶಿಲ್ಪಂ ಭಕ್ತಜನಾವನೇ ಶಿಥಿಲಿತಾಘೌಘಂ ಶಿವಾಯಾಃ ಪ್ರಿಯಂ .

ಶಿಕ್ಷಾರಕ್ಷಣಮಂಬುಜಾಸನಶಿರೋಸಂಹಾರಶೀಲಂ ಪ್ರಭುಂ
ಶೀತಾಪಾಂಗವಿಲೋಚನಂ ಶಿವಮಹಂ ಶ್ರೀಮನ್ನಟೇಶಂ ಭಜೇ .. 60..

ವಾಣೀವಲ್ಲಭವಂದ್ಯವೈಭವಯುತಂ ವಂದಾರುಚಿಂತಾಮಣಿ

ವಾತಾಶಾಧಿಪಭೂಷಣಂ ವರಕೃಪಾವಾರಾನ್ನಿಧಿಂಯೋಗಿನಾಂ .

ವಾಂಛಾಪೂರ್ತಿಕರಂ ವಲಾರಿವಿನುತಂ ವಾಹೀಕೃತಾಮ್ನಾಯಕಂ
ವಾಮಾಂಗಾತ್ತವರಾಂಗನಂ ಮಮ ಹೃದಾವಾಸಂ ನಟೇಶಂ ಭಜೇ .. 61..

ಯಕ್ಷಾಧೀಶಸಖಂಯಮಪ್ರಮಥನಂಯಾಮಿನ್ಯಧೀಶಾನನಂ
ಯಜ್ಞಧ್ವಂಸಕರಂಯತೀಂದ್ರವಿನುತಂ ಯಜ್ಞಕ್ರಿಯಾಧೀಶ್ವರಂ .

ಯಾಜ್ಯಂ ಯಾಜಕರೂಪಿಣಂಯಮಧನೈರ್ಯತ್ನೋಪಲಭ್ಯಾಂಘ್ರಿಕಂ
ಯಾನೀಭೂತವೃಷಂ ಯತೀಂದ್ರವಿನುತಂ ಯಾಜ್ಯಂ ನಟೇಶಂ ಭಜೇ .. 62..

ಮಾಯಾಶ್ರೀವಿಲಸಚ್ಚಿದಂಬರಮಹಾಪಂಚಾಕ್ಷರೈರಂಕಿತಾನ್
ಶ್ಲೋಕಾಂತ್ಸಪ್ತ ಪಠಂತಿಯೇಽನುದಿವಸಂ ಚಿಂತಾಮಣೀನಾಮಕಾನ್ .

ತೇಷಾಂ ಭಾಗ್ಯಮನೇಕಮಾಯುರಧಿಕಂ ವಿದ್ಯಾವರಾನ್ ಸತ್ಸುತಾನ್
ಸರ್ವಾಭೀಷ್ಟಮಸೌ ದದಾತಿ ಸಹಸಾ ಶ್ರೀಚಿತ್ಸಭಾಧೀಶ್ವರಃ .. 63..
..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ಕೈಲಾಸಸಭಾಸು ನೃತ್ತವರ್ಣನಂ 4 -

ಚಿತ್ಸಭಾಧೀಶ್ವರ ನಟೇಶ ಶಿವಸ್ತವಃ ..
- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 33 - ಸಭಾಸು
ನೃತ್ತವರ್ಣನಂ . 55-63..

- .. shrIshivarahasyam . mAheshvarAkhyaH prathamAMshaH . adhyAyaH 33 - sabhAsu

nRRittavarNanam . 55-63..

Notes:

Skanda ಸ್ಕಂದ renders a eulogising prayer to Śiva ಶಿವ (the Sabhāpati ಸಭಾಪತಿ)
at Kailāsa ಕೈಲಾಸ, where He conducts His Dance Divine in the Citsabhā ಚಿತ್ಸಭಾ
/ Jñānasabhā ಜ್ಞಾನಸಭಾ - which is one of the four constituent sabhā-s ಸಭಾಸು
(assemblies), and is located in the Northern quarter.

